
A K T U A L

Azərbaycan zəka üzərində qurulan dövlətə çevrilir
(lP, təKsil və Nadr islaKatları stratHMi |nəP daúıyır

Bu gün dövlətlərin taleyini təbii sərvətlərlə bərabər, həm də insan 
kapitalının keyfiyyəti müəyyən edir. Azərbaycan Prezidenti İlham Əliyevin 
yanvarın �-də yerli televiziya kanallarına verdiyi müsahibədə də məhz bu 
gerçəklik dərin təhlil edildi. 'övlət başçısının səsləndirdiyi fikirlər ölkəmizin 
uzunmüddətli inkişaf strategiyasının neft və qazdan kənarda ± elm, təhsil, 
zəka və səmərəli kadr siyasəti üzərində qurulduğunu bir daha təsdiq edir. 
Bu baxımdan Azərbaycan liderinin müsahibəsi təkcə cari problemlərin şərhi 
deyil, eyni zamanda, postneft dövrünə keçidin ideoloji və institusional yol 
xəritəsidir.
Müsahibədə Elm və Təhsil Nazirliyinin 

yaradılmasının son illərin ən mühüm struk-
tur islahatlarından biri olduğunu bildirən 
ölkə rəhbəri uzun bir dövrdə elmin dövlət 
idarəçiliyindən kənarda qaldığını, başqa 
sözlə, elm siyasətinin dövlətin ümumi inki-
şaf kursundan təcrid olunduğunu vurğula-
yıb. Prezident İlham Əliyev daha sonra de-
yib: “Dövlət siyasətini daha dolğun şəkildə 
həyata keçirmək üçün elm və təhsil bir yer-
də olmalıdır. Çünki inkişaf etmiş ölkələrin 
təcrübəsini bilirik. Orada elm daha çox ali 
məktəblərlə bərabər, yaxud da ki, onların 
nəzdində inkişaf edir və biz də bu mode-
li seçmişik. İndi struktur islahatları gedir. 
Bir çox elmi-tədqiqat institutları bir-biri ilə 
birləşdirilir. Struktur islahatları ilə paralel 
olaraq, kadr islahatları da gedir, daha müa-
sir, daha gənc kadrlar önə çəkilir. Burada 
keyfiyyət əmsalını tapmaq o qədər də çətin 

deyil. Bu, dünya təcrübəsində var« Əgər 
biz doğrudan da elmi inkişaf etdirmək istə-
yiriksə, sadəcə, elmi işçiləri işlə təmin et-
mək yox, elmi inkişaf etdirmək istəyiriksə, 
bu islahatlara getməliyik«”. 

Yeri gəlmişkən, inkişaf etmiş ölkələr-
də fundamental və tətbiqi elmlər əsasən ali 
təhsil müəssisələri ilə inteqrasiya olunub. 
Elmi tədqiqatlar iqtisadiyyatın real sekto-
runun tələblərinə uyğunlaşdırılıb. Univer-
sitetlərdə isə təhsillə yanaşı, innovasiya və 
texnologiyanın inkişafı diqqət mərkəzində 
saxlanılıb. Azərbaycanın seçdiyi modelin 
də məhz bu yanaşmaya uyğun qurulmasına 
başlanılıb.  

Dövlət başçısının xüsusi vurğuladığı 
məqamlardan biri də elmi-tədqiqat insti-
tutlarının birləşdirilməsi və paralel olaraq 
kadr islahatlarının aparılmasıdır. Burada 
əsas prinsip aydındır: elm sosial məşğul-

luq mexanizmi deyil, inkişaf lokomotividir. 
Dövlət başçısının ifadə etdiyi “keyfiyyət 
əmsalı” anlayışı isə müasir elmi idarəetmə-
nin əsas meyarıdır. Başqa sözlə, bu məsələ-
də elmi işlərin hansı beynəlxalq jurnallarda 
dərc olunması, elmi nəticələrin müasir ça-
ğırışlara uyğun gəlməsi, tədqiqatların ölkə-
nin sosial-iqtisadi inkişafına töhfə verməsi 
əsas şərtlər sırasındadır. Belə bir yanaşma 
isə Azərbaycan elmini qlobal elmi məkana 
inteqrasiya etməyi hədəfləyir.

Prezident İlham Əliyevin müsahibədə 
səsləndirdiyi ən prinsipial tezislərdən biri 
belədir: “İnkişaf etmiş ölkələrin inkişafı an-
caq zəka, ağıl, təhsil, elmlə bağlıdır, neftlə, 
qazla yox”. Bu fikir, əslində, qlobal iqtisadi 
reallığın qısa formuludur. Tarix sübut edir 
ki, təbii resurslara malik olmaq müvəqqəti 
üstünlük yaradır. Davamlı inkişaf isə yalnız 
bilgi iqtisadiyyatı üzərində mümkündür.

Dünya təcrübəsindən məlumdur ki, neft 
və qazla zəngin olan, lakin elmi-texnoloji 
baza yaratmayan ölkələrin əksəriyyəti re-
surslar tükəndikdən sonra dərin böhranlarla 
üzləşib. Azərbaycan bu taleyi yaşamamaq 
üçün insan kapitalına sistemli investisiya 
yatırmağı qarşıya mühüm vəzifə kimi qo-
yub.  Prezident İlham Əliyev müsahibədə 
bununla bağlı deyib: “Baxın, neft və qaz-
la zəngin olan dövlətlərin, eləcə də inkişaf 
etmiş ölkələrin vəziyyətinə. Bəli, neftlə və 
qazla zəngin olan ölkələr arasında uğurlu 
ölkələr var, çox deyil, amma var. Onların 
texnologiyaları haradan gəlir" Onlar özləri 
onları icad edir" Yox, o, beyin mərkəzlə-
rindən, texnoloji mərkəzlərdən gəlir. O da 
nəyə bağlıdır" Təhsilə, elmə. Sadə məsələ-
dir. Ona görə də biz bu istiqamətdə fəal iş-
ləməliyik”.

Müsahibədə son 20 il ərzində Azərbay-
canda 5-i xarici tərəfdaşlarla birgə olmaqla 
10 yeni ali təhsil müəssisəsi  yaradılıb. Bu, 
dövlətin elmə, təhsilə, müəllimlərin sosial 
təminatının və peşəkarlığın artırılmasına, 
test sisteminə olan münasibətinin bariz ifa-
dəsidir. Bütün bunlar  vahid strateji məqsə-
də – savadlı, bilikli və rəqabətqabiliyyətli 
cəmiyyətin formalaşdırılmasına xidmət 
edir. 

Azərbaycan liderinin müsahibəsinin ən 
səmimi və eyni zamanda, ən sərt hissəsi 
kadr məsuliyyəti ilə bağlıdır. Dövlətimizin 
başçısı açıq etiraf edir ki, etimadı doğrult-
mayan kadrlar var, gənc, yaxud yaşlı nəsil, 
fərqi yoxdur, əsas məsələ insani keyfiy-
yətdir, tərbiyə, vicdan və məsuliyyət əsas 
meyardır. Burada ölkə rəhbərinin mövqeyi 
prinsipialdır: etimadı doğruldan hər zaman 
dəstəklənir, əyri yola gedən isə istər inzi-
bati, istərsə də cinayət məsuliyyəti daşıyır.

Maraqlı məqamlardan biri də dövlət 
başçısının ictimai nəzarətə verdiyi əhəmiy-
yətdir. Bir çox kadr qərarlarının əsasında 
regionlardan gələn siqnallar, çoxpilləli 
yoxlamalar, bir neçə qurumun rəyinin üst-
üstə düşməsi kimi məsələlər dayanır. Bu isə 
subyektivlik və şəxsi-qərəz risklərini mini-
muma endirir. Ölkə rəhbəri müsahibədə 
bu barədə deyir: “Mənim qərarlarımın bir 
çoxu məhz ictimai nəzarət nəticəsində veri-
libdir. Bunu indi ictimaiyyət bilmir, amma 
yerlərdən gələn siqnallar yoxlanılır və qeyd 
etdiyim bu uğursuz təyinatlarla bağlı siq-
nallar yerlərdən gəlir. Əgər yerlərdən siq-
nal gəlməsə, onda mən haradan biləcəyəm" 
Onlar bir neçə dəfə yoxlanılır və bir neçə 
qurum tərəfindən, bir qurum yox, bir neçə 
qurum ki, burada şəxsi-qərəz olmasın. On-
dan sonra bu, öz təsdiqini tapanda artıq 
qərar qəbul edilir və bütün məmurlar onu 
bilməlidirlər. Vəzifəyə təyin etmək böyük 
etimaddır. Ancaq bu etimad əgər məmur 
tərəfindən doğrulmasa, onda sərəncam da 
özünü çox gözlətməyəcək”.

Müsahibədə diqqətçəkən bir məsələni 
də xatırlatmaq istərdik. Qarabağ və Şərqi 
Zəngəzur iqtisadi rayonlarında artıq yeni 
üsuli-idarənin tətbiq edildiyini bildirən 
dövlət başçısı bunun  çevik idarəetmə 
üçün daha əlverişli olduğunu, lakin kadr 
siyasətinin yenə də əsas prinsip olduğunu 
vurğulayır: “Mən Naxçıvanda da xüsusi 
nümayəndə institutu yaratmışam. Ancaq 
əfsuslar olsun ki, oraya təyin etdiyim kadr 
etimadımı doğrultmayıb və buna görə və-
zifəsindən çıxarılmışdır. Bu yaxınlarda 
Bakının rayonlarının birinə icra başçısı tə-
yin edilmişdir. Özü də noyabr ayındakı o 

təyinatda qrup şəklində bir neçə icra başçısı 
təyin edilirdi. İnsanlara diqqət, iş adamları-
na dəyməmək, rüşvətxorluğa, korrupsiyaya 
qarşı mübarizə, sosial ədalət barədə mənim 
verdiyim tapşırıqlar, sözlər mətbuatda ge-
dib”. 

Ölkə rəhbəri müsahibəsinin davamın-
da təyin etdiyi şəxslərdən birini bir aydan 
sonra vəzifədən uzaqlaşdırdığını bildirir və 
22 illik prezidentlik fəaliyyəti ərzində  bir 
çox kadrlara etimad göstərdiyini, hər dəfə 
yeni təyin etdiyi icra başçısı ilə  ya görüş-
düyünü, ya da telefonla söhbət etdiyini, on-
lara tövsiyələr verdiyini vurğulayır. Lakin 
təəssüf ki, bu məsələdə məyusluq doğuran 
odur ki, həmin gənc kadrlar arasında da 
pozuntulara yol verənlər var. Yəni burada 
söhbət gənc, yaxud yaşlı nəsildən deyil, on-
ların ailə, məktəb və cəmiyyətdə aldıqları 
tərbiyədən gedir.   

Qeyd edək ki, dövlət başçısı kadrla-
ra hər zaman ədalətli mövqedən yanaşıb. 
Amma etimadı doğrultmayan, əyri yola ge-
dən hər bir şəxs ya cinayət məsuliyyətinə 
cəlb edilib, ya da inzibati qaydada cəzalan-
dırılıb. Eyni zamanda, struktur islahatları-
nın aparılması diqqətdə saxlanılıb. Bütün 
hallarda isə saf, təmiz kadrların yetişdi-
rilməsinə xüsusi önəm verilib. Prezident 
İlham Əliyev Qarabağ və Şərqi Zəngəzur-
da tətbiq olunan idarəetmə modelinin isə 
bir gün respublikanın  müxtəlif yerlərinə, 
bəlkə də, bütövlükdə, ölkəyə tətbiq edilə 
biləcəyini, bunun isə operativ, çevik və 
daha az məmurun iştirakını reallaşdıran 
üsuli-idarə metodu olmasından irəli gəldi-
yini vurğulayıb.  

Prezident İlham Əliyevin müsahibəsi 
bir daha göstərir ki, Azərbaycan  populist 
qərarlardan uzaqdır, onilliklər və yüzil-
liklər üçün düşünür, inkişafın əsasını elm, 
təhsil və vicdanlı kadr siyasətində görür. 
Şübhəsiz ki, bu yol hamar deyil, amma al-
ternativi də yoxdur. Çünki XXI əsrdə döv-
lətlərin gücü neft quyularının dərinliyi ilə 
yox, zəkanın səviyyəsi ilə ölçülür.

VaTif %AYRA0OV  

Bu PəKsullar niyə istHKsal Hdilir, nHFə satılır" 
Son illər Azərbaycanda qida təhlükəsizliyi mövzusu təkcə mütəxəssislərin 

deyil, geniş ictimaiyyətin də ciddi narahatlıq doğuran əsas problemlərindən 
birinə çevrilib. Xüsusilə market rəÀərində satılan bir sıra məhsulların key-
fiyyəti, mənşəyi və tərkibi ilə bağlı yayılan məlumatlar göstərir ki, istehlakçı 
ilə istehsalçı arasında etibar zənciri ciddi şəkildə zədələnib. Qida insan sağ-
lamlığının, həyat keyfiyyətinin və milli təhlükəsizliyin əsas dayaqlarından biri 
olduğu halda, saxta və keyfiyyətsiz məhsulların geniş yayılmasını bu sahədə 
sistemli boşluqların mövcudluğu şərtləndirib.

 Asan qazanc konveyeri
Əhalinin müəyyən hissəsi çovdar unun-

dan hazırlanan “qara çörəyi” daha faydalı 
və doyumlu hesab edərək ona üstünlük ve-
rir. Bu seçim əsasən çovdar çörəyinin həzm 
sisteminə müsbət təsiri, şəkərin qana tədri-
cən keçməsi və uzunmüddətli toxluq hissi 
yaratması ilə əsaslandırılır. Lakin reallıqda 
marketlərdə satılan “qara çörək”lərin  bö-
yük hissəsi təmiz çovdar unundan deyil, 
buğda ununa əlavə edilən qida boyaları və 
müxtəlif qatqılar hesabına hazırlanır.

Qida Təhlükəsizliyi Hərəkatının rəh-
bəri, sağlam qidalanma üzrə ekspert 
0əhsəti Hüseynovanın  da vurğuladığı 
kimi, əsl çovdar çörəyi həm tərkibi, həm 
çəkisi, həm də dad xüsusiyyətlərinə görə 
digər bu növ məhsullardan ciddi şəkildə 
fərqlənir. Ekspert bildirir ki, alıcılar çox 
vaxt çörəyin tünd rənginə aldanaraq onu 
çovdar çörəyi zənn edir, halbuki bu rəng 
bir çox hallarda süni yollarla əldə olunur. 
Bu isə istehlakçının aldadılması ilə yana-
şı, sağlamlığına potensial risklər yaradır. 
Əslində isə daha ağır, məsaməsiz, turş-
məzə olan çovdar çörəyinin qiyməti də adi 
çörəklərdən yüksəkdir. Lakin qablaşdırma-
da “100 faiz çovdar unu” qeydinin yer al-
maması artıq şübhəyə əsas verir.  

Saxta qida probleminin narahatlıq do-
ğuran məqamlarından biri  Azərbaycan 
Qida Təhlükəsizliyi Agentliyinin (AQTA) 
Bakı şəhərində “İvanovka” adı altında fəa-
liyyət göstərən ticarət obyektlərində apar-
dığı yoxlamalar zamanı üzə çıxıb. Labora-
tor analizlər nəticəsində “kərə yağı” adı ilə 
satılan məhsulların, əslində, bitki yağları 
qarışığından ibarət olduğu, bəzi süd məh-
sullarında isə mikrobioloji çirklənmənin 
mövcudluğu aşkarlanıb. Bakıda “İvanov-
ka” adı ilə fəaliyyət göstərən onlarla mar-
ket var, lakin onların əksəriyyətinin real 
İvanovka kəndi ilə heç bir əlaqəsi yoxdur. 
Bu fakt istehlakçının coğrafi mənşəyə və 
“kənd məhsulu” anlayışına olan inamının 
necə istismar edildiyini açıq şəkildə göstə-
rir. Brend adın sui-istifadə predmetinə çev-
rilməsi isə bazarda xaos yaradır və sağlam 
rəqabəti sıradan çıxarır. 

Bazarlarda və bəzi marketlərdə mənşə-
yi bilinməyən toyuq məhsullarının kimyəvi 
maddələrlə rənglənərək “kənd toyuğu” adı 
ilə satılması da ciddi narahatlıq doğurur. 

Ekspertlərin bildirdiyinə görə, bu məhsul-
lara sarımtıl rəng vermək üçün müxtəlif 
boyalardan istifadə olunur, bəzən isə xarab-
olma əlamətləri kimyəvi vasitələrlə gizlə-
dilir. Bu maddələrin insan orqanizminə 
uzunmüddətli təsirinin ciddi xəstəliklərə 
yol açdığı da deyilir.

Yeri gəlmişkən, AQTA əməkdaşla-
rı tərəfindən bir neçə gün əvvəl Xırdalan 
şəhərində qanunsuz fəaliyyət göstərən 

quş kəsimi sexində toyuq məhsullarından 
götürülən  nümunələrin nəticələri məlum 
olub. Laborator sınaq zamanı “kənd toyu-
ğu” təəssüratı yaratmaq məqsədilə toyuq-
ların “Tartrazin” qida əlavəsindən istifadə 
edilərək sarı rəngə boyadıldığı aşkarlanıb. 
Mütəxəssislərin sözlərinə görə, “Tartrazin” 
dərman və kosmetik vasitələrdə, eləcə də 
bəzi qida məhsullarında işlədilən sintetik 
sarı boyadır, insanlarda allergiya yaradır.  

Qida təhlükəsizliyi eksperti İlkin 
 Şirinovun sözlərinə görə, diqqətlə bax-
dıqda broyler və kənd toyuqlarını asanlıqla 
ayırd etmək mümkündür. Belə ki, broyler 
toyuqlarının ayaqlarını xüsusi sarıköklü və 
ya sarı kimyəvi maddəli suda bir müddət 
saxladıqdan sonra kənd toyuğu adı ilə sa-
tılır. Lakin kənd toyuğunun təbii sarılığı ilə 
sonradan rəngi dəyişdirilən toyuq arasında 
fərqi gözlə görmək olur. Kənd toyuğunu bi-

şirdikdə dadı və ətinin yapışqanlığı da onu 
broyler məhsulundan fərqləndirir.  

AQTA əməkdaşlarının araşdırmaları 
ilə marketlərdə satılan bir çox emal edil-
miş məhsulun tərkibində trans yağların, 
şəkərin və duzun normadan dəfələrlə çox 
olduğu da müəyyənləşib. Eyni zamanda, 
ticarət müəssisələrində alıcılara təqdim 
edilən qazlı içkilər, “fast food” məhsulla-
rı, hazır şirniyyatlar, kolbasa və sosislərin 
ürək-damar xəstəlikləri, diabet, piylənmə 
və hipertoniya riskini artırdığı təsdiqini 
tapıb. Araşdırmalar zamanı etiketlərdəki 
“hidrogenləşdirilmiş yağ”, “E621” kimi 
ifadələr isə potensial təhlükənin göstəri-
cisi kimi diqqət çəkib. Bal, zeytun yağı 
və süd məhsulları kimi gündəlik istehlak 
edilən məhsullarda da saxtalaşdırma hal-
ları artıb.     

Adıçəkilən agentlik əməkdaşlarının ke-
çirdikləri yoxlamalarla son vaxtlar böyük 
həcmdə mənşəyi məlum olmayan saxta al-
koqollu içkilərin (“Piterskaya”, “Naturel”, 
“Ȼɟɥɟɧɶɤɚɹ”, “Bakineç”, “The Botany”, 
“:heat :ater” və “Ƚɭɛɟɪɧɚɬɨɪɫɤɚɹ”) 
satışa çıxarıldığı da aşkarlanıb, bu zaman 
normativ–hüquqi aktların tələblərinin po-
zulduğu müəyyən edilib. Bu cür məhsulla-
rın satılması təkcə qanun pozuntusu deyil, 
eyni zamanda, birbaşa insan həyatı üçün 
təhlükədir. Saxta spirtli içkilər zəhərlən-
mələrə, ağır fəsadlara və ölüm hallarına 
səbəb ola bilər.

İdxalda hüquqi boşluqlar
Saxta qida problemi təkcə fərdi sahib-

karların məsuliyyətsizliyi ilə bağlı deyil, 
bütövlükdə, bu sahədə nəzarət mexanizm-
lərinin zəifləməsinin nəticəsidir. Qida təh-
lükəsizliyi sistemində şə൵aflıq, ictimai 
nəzarət mexanizmlərinin gücləndirilməsi 
və istehlakçı maarifləndirilməsi vacibdir. 
Nazirlər Kabinetinin bununla bağlı əvvəlki 
qərarlarının yenilənmiş formada bərpası-
na, idxal və daxili istehsal üzərində vahid 
nəzarət sisteminin qurulmasına bu gün 
ciddi ehtiyac duyulur.  Unutmamalıyıq ki, 
sağlam cəmiyyət sağlam qida ilə başlayır. 
Süfrəmizə gələn hər bir məhsulun təhlükə-
sizliyi isə dövlətin, biznesin və istehlakçı-
nın birgə məsuliyyəti deməkdir.  

Ekspertlər bildirirlər ki, hazırda Azər-

baycanda qida təhlükəsizliyi sahəsi 2022-
ci ildə qəbul olunmuş “Qida təhlükəsizliyi 
haqqında” Azərbaycan Respublikası Qa-
nunu ilə tənzimlənir. Bu qanun qida məh-
sullarının təhlükəsizliyinə nəzarət, risk 
əsaslı dövlət nəzarəti, məhsulların geri ça-
ğırılması və digər əhəmiyyətli mexanizm-
ləri müəyyənləşdirir. Eyni zamanda, qanun 
qida və yem məhsullarına sağlamlıq serti-
fikatlarının verilməsini də tənzimləyir ki, 
bu da idxal edilən məhsulların bazara daxil 
olmadan əvvəl təhlükəsizlik göstəricilərinə 
uyğunluğunu gerçəkləşdirmək məqsədi da-
şıyır.   

Lakin təcrübə göstərir ki, qanunverici-
likdə hələ də icra mexanizmləri zəifdir və   
xüsusən də idxal mərhələsində ön yoxlama-
nın olmaması istehlakçılar üçün böyük risk 
yaradır. Əvvəllər mövcud olan və kənardan 
gətirilən məhsulların öncə sanitar-karantin 
yoxlanılmasından keçməsini tələb edən 
Nazirlər Kabinetinin 343 saylı qərarı artıq 
ləğv edilib. Bu da nəticədə idxal məhsulla-
rının böyük bir hissəsinin  keyfiyyət yoxla-
nışından keçmədən ölkəyə daxil olmasına 
gətirib çıxarır.

Bu çatışmazlıqların aradan qaldırılması 
məqsədilə ölkəyə daxil olan qida məhsul-
ları üzərində  sanitar-karantin yoxlamaları 
aparılmasının yenidən qanunvericilikdə 
öz ifadəsini tapması məqsədəuyğun hesab 
edilir. Bununla yanaşı, məhsul izlənməsi 
sisteminin tətbiqi də həyata keçirilməlidir. 
Başqa sözlə, bazarda satılan məhsulların is-
tehsalçıdan istifadəyə qədər izlənə bilməsi 
üçün elektron izləmə sistemi yaradılmalı-
dır. Bu, həm saxta məhsulların aşkarlan-
masını asanlaşdırar, həm də geri çağırma 
prosesini sürətləndirər. 

Eyni zamanda, saxta qida məhsulları 
istehsal edən müəssisələr üçün inzibati cə-
zalar artırılmalı və qanun pozuntularının 
təkrarlanmasına qarşı daha sərt tədbirlər 
nəzərdə tutulmalıdır. Nəhayət, qida isteh-
salçılarının beynəlxalq standartlara uyğun 
fəaliyyət göstərmələrini  gerçəkləşdirmək 
məqsədilə akkreditasiya olunmuş labora-
toriyalarla əməkdaşlıq gücləndirilməli və 
sertifikatlaşdırma sistemi genişləndirilmə-
lidir.

İri supermarket şəbəkələrinə məhsu-
lun daxil olması üçün qida təhlükəsizliyi 
ilə bağlı sənədlər tələb olunur. Bu sənəd-
lər olmadan heç bir məhsul belə ticarət 
müəssisələrinə qəbul edilmir. Bənzər 
yanaşma meyvə dükanlarında da müşa-
hidə olunur. Adətən, meyvə məhsulları 
topdansatış bazarlarından alınır. Bu ba-
zarlarda isə məhsulların ilkin istehsalçısı 
deyil, alverçilər, yəni üçüncü şəxslər işti-
rak edirlər və məhsullar onların vasitəsilə 
satış nöqtələrinə çatdırılır.

Lakin bəzi ara ticarət sahələri, məh-
lə dükanları və kiçik bazarlar kəndlinin 
birbaşa məhsul satışı üçün imkan yaradır. 
Biz belə alternativ satış kanallarının möv-
cudluğunu dəstəkləyirik, lakin burada 
əsas məsələ məhsulların təhlükəsizliyinin 
təmin olunmasıdır.

Təəssüf ki, bazarda yanlış etiketləmə 
və aldatmalar geniş yayılmışdır. “Nənə-
min nehrəsi”, “nənəmin təndiri” kimi 
nostalji və etibarlı çağırışlarla satılan 
məhsulların tərkibi çox vaxt istehlakçının 
gözləntilərini qarşılamır. Belə hallar qida 
təhlükəsizliyi baxımından ciddi narahat-
lıq doğurur.

Müasir dövrdə insanlar ekoloji təmiz 
və kənd mənşəli məhsullara üstünlük ve-
rirlər: “kənd toyuğu”, “kənd yumurtası”, 
“kənd südü” kimi  ifadələri belə son il-
lərdə dəbə çevrilib. Məlum olduğu kimi, 
toyuqlar “azad gəzən”, “yarı azad sax-
lanılan”  və broyler toyuqları kimi 3 ka-
teqoriyaya bölünür.  İstehlakçılar, əsasən, 
birinci qrupa aid toyuqların məhsullarına 
üstünlük verirlər. Onlar bu məhsulları 
həm daha sağlam, həm də ekoloji cəhət-
dən təmiz hesab edirlər.

Azərbaycan Respublikasında 15 il 
əvvəl “Ekoloji təmiz kənd təsərrüfatı 
haqqında” Qanun qəbul edilsə də, onun 
tam tətbiqi reallaşmayıb. Həmin sənədin 
icrası üçün vacib olan standartlar və nə-
zarət mexanizmləri formalaşdırılmadığı 
üçün bu sahədə irəliləyiş zəif olub. Lakin 
son zamanlar bu mövzu yenidən gündəmə 
gətirilib.  

Əgər ekoloji təmiz məhsullar üçün 
müəyyən edilmiş standartlar tətbiq olu-
narsa və Qida Təhlükəsizliyi Agentliyi 
bu məhsulların təhlükəsizliyini sürətli şə-
kildə gerçəkləşdirə bilsə, həm fermerlər, 
həm də istehlakçılar üçün faydalı mühit 
yaranar.

Qeyd edilməlidir ki, bazarda bəzən 
saxta məhsullar və etiketlər də təqdim 
olunur. Məsələn, üzərində “kənd qayma-
ğı” yazılan məhsulların real tərkibinin 
qaymaqla heç bir əlaqəsi olmur. Bu isə 
istehlakçının aldadılmasına gətirib çıxa-
rır. Eyni hal “İvanovka mağazaları” adı 
altında fəaliyyət göstərən satış şəbəkələ-
rində də müşahidə olunur. Rəsmi olaraq 
ölkədə yalnız 3 belə mağaza olsa da, Bakı 
şəhərində onlarla bu adda mağaza fəaliy-
yət göstərir və çox zaman bu brenddən 
istifadə edərək istehlakçının etibarından 
sui-istifadə edilir.

Saxta qida – sağlamlığa açılan atəş


